Maiatzak 17
LGTBIO+fobiaren aurkako Eguneko Manifestua

Gaur, maiatzaren 17an,

LGTBIQ+fobiaren aurkako Nazioarteko Eguna da.
Homosexualitatea eta transexualitatea

ez dira jada gaixotasun bezala ikusten.

Geroztik, legeetan aurrerapen asko egin dira
pertsona guztiek eskubide berberak izan ditzaten,
sexu-orientazioa, izaera eta generoa bizitzeko modua
kontuan hartu gabe.

Gizarteak aurrera egin du ere,

eta orain pertsonak askatasunez adierazi

eta beldurrik gabe, diren bezala izan daitezkeen
leku gehiago daude.

Baina, nahiz eta aurrerapen horiek izan,
LGTBIQ+ pertsona askok jasaten dituzte oraindik
bereizkeria, gutxiespena eta indarkeria.

Azken urteetan, gorroto-delituek gora egin dute,
baina kasu askotan ez dira salatzen.

Leku batzuetan gainera, pertsona horiek
babesten dituzten legeek okerrera egin dute.
Euskal gizartean ere, asko dago egiteko
benetako berdintasuna lortzeko.
Aurreiritziak, uste faltsuak, estereotipoak
gutxiespena eta gorrotoa dago oraindik ere
gizarteko sektore askotan.

Horregatik, beharrezkoa da gure buruari
galdera zail hau egitea: zer gertatzen zaigu guri
orientazioa edo nortasuna askatasunez

bizi duen pertsona epaitzen dugunean?

Askotan, beste pertsona batzuengan epaitzen dugunak
zerikusi handiagoa du geure ideia mugatzaileekin,
pertsona horien errealitatearekin baino.

Norbait epaitzea gure baitan oraindik

onartzen edo adierazten ez dugunaren

oihartzuna entzutea bezala da.

Eta horrek ere mugatzen gaitu

eta askatasuna kentzen digu.

Letra lodiz dauden hitzak
dokumentu amaieran
daude definituta.




Pentsa dezagun une batez:

e Pertsona baten janzteko, adierazteko
edo maitatzeko moduak eragozten badit,
nire zein alde sentitzen da askatasun horren mehatxupean?
Agian, nik ere askeago izan nahiko nuke,
baina beldur naiz edo erakutsi didate
gauza batzuk ondo edo gaizki daudela.

® Sexu bereko bi pertsonek
elkar maite dutela ikusteak gogaitzen banau,
nire sentimenduak menderatzen ikasi al dut?
Agian, erakutsi didate maitatzeko edo erlazionatzeko
modu zuzen bakarra dagoela.
Arau horretatik kanpo dagoen pertsona bat
ikusten dudanean deseroso sentitzen naiz,
uste dudanaren aurka doalako.
Desberdina izatea ez da arazoa.
Arazoa da denok berdinak izan behar dugula pentsatzea.

LGTBIQ+ pertsona askok oraindik

ezkutuan edo iluntasunean bizi behar dute.

Batez ere, lesbianek, trans pertsonek, arrazializatuek,
adinekoek edo desgaitasuna duten pertsonek.

Horrek erakusten du gure gizartean

oztopo asko daudela oraindik.

Gainera, toki publikoetan

gero eta eraso fisiko gehiago daude

bai hirietan, bai landa-eremuetan.

Horrek erakusten du oraindik ez dela erabatekoa
sexu- eta genero-aniztasuna

bizitzeko eta adierazteko askatasuna.
Horregatik, lanean jarraitzea garrantzitsua da
pertsona guztiok berdinak izan gaitezen,
bereizkeriarik eta indarkeriarik gabe.

Homofobiaren, lesbofobiaren

eta transfobiaren aurka borroka egitea
askatasuna, duintasuna

eta pertsona guztien eskubideak defendatzea da.
Aniztasunak gizartea aberasten du.

LGTBIQ+ pertsonen bereizkeria

eta indarkeria ezerezteko ahalegina

urrats garrantzitsua da gizarte bidezkoagoa,
adeitsuagoa, inklusiboagoa, berdinzaleagoa lortzeko.

Garrantzitsua da ere gogoraraztea

azkenaldian gora egin duela

pertsona arrazializatuen aurkako gorroto diskurtsoak,
LGTBIQ+fobia erabilita arrazakeria justifikatzeko.

Horrek bereizkeria bikoitza sortzen du.
Homofobia, lesbofobia eta transfobia
gizartearen arazoak dira,

gizarte osoari eragiten diote

eta elkarrekin aurka egin behar diegu.

Eusko Jaurlaritzak salbuespenik gabe,

pertsona guztien eskubideak

defendatzearen konpromisoari eusten dio.
Legeak eta neurriak sortzen jarraituko du
bereizkeria jasaten duten pertsonak babesteko.

Gure gizartearen aniztasuna

errespetatua eta aberastasun iturri gisa ikusia
izan behar dela uste dugu.

Aniztasuna zaindu, bultzatu eta babestu
behar den balioa da.

LGTBIQ+fobia: LGTBIQ+ kolektiboko pertsonekiko beldurra, nazka,
edo gorrotoa.

LGTBIQ+: Lesbiana, Gay, Transexual, Bisexual, Intersexual,
Queer eta beste batzuen (+) siglak dira.

Homosexualitatea: sexu bereko pertsonengandik erakarria sentitzen den pertsona.
Lesbiana eta gayak homosexualak dira.

Sexu-orientazioa: pertsona batek beste pertsonekiko sentitzen duen
erakarpena horien sexu edo genero identitatea kontuan izanda.
Adibidez, homosexualak, bisexualak, heterosexualak...

Aurreiritzia: pertsona bati edo gai bati buruz
ezagutu aurretik izaten den ideia da.

Estereotipoak: pertsona edo koletibo batetiko gizarteak duen ideia edo irudia da.

Trans pertsonak: jaiotzerakoan esleitutako sexu/generoarekin identifikatzen ez den
pertsona. Adibidez, transexualak transgenero edo pertsona ez bitarrak.

Pertsona arrazializatuak: Jatorriagatik, ezaugarri fisikoengatik
edota kulturagatik baztertzen eta diskriminatzen den pertsona taldea.

Sexu- eta genero-aniztasuna: gorputz, identitate, adierazpen, desira eta
harremantzeko era ezberdinen multzoa.

Homofobia, lesbofobia eta transfobia: homosexualen, lesbianen eta transen aurkako
beldurra, nazka edo gorrotoa.

